
GOL industriak S.A.
Sagar Erreka, 19   45 PK

Telefonoa: 34 943 75 21 00
Faxa: 34 943 75 17 12
20590 SORALUZE

Tornileria-estanpazioa
eta

extruzioa hotzean

Iragarlearen txokoan: Kontulan Aholkularitza S. L.
Santa Ana, 13 1.Ezkerra Telefonua: 943 75 17 82  Faxa: 943 75 01 82

Zenbat langile zabizte Kontulanen?
Bi. Maite Lete ta Elena Madrid.
Noiztik zabizte Kontulanen?
Oindala zortzi urtetik.

Zer motatako
zerbitzuak
eskeintzen
dittuzue?
Gehixen bat
enpresendako
aholkularitza fiskal
ta laboralian
dihardugu.
Komunidadien
administraziñua be
eruaten dogu ta
edozein eratako
kontsultak
atenditzeko be
prest egoten gara.

Ta amaitzeko, etorkizunera begira, ze proiekto
dauzkazue?
Egunetik egunera barriztu bihar izaten dogu gure
zerbitzua. Lege edo norma barrixen aurrian erantzun
bat eman bihar dogu ta gure bezerueri bihar dittuan
zerbitzuak eskeini. Zerbitzu profesional eta
eraginkor bat emoten jarraitzia da gure helburua.

"Gehixen bat enpresendako
aholkularitza fiskal eta
laboralian dihardugu. ”



Argitaratzailea: 
pil-pilean kultura  El kar tea

Frontoi kalea 5. behea, pk 27 - 20590 soraluze.
telefonoa  943 75 13 04 
pilpilean@euskalnet.net

Zuzendaria: Gurutze Ariznabarreta
Erredakzio burua: Egoitz unamuno
Erredaktoreak: Enara Agirre, Eguzkine Aldazabal, 
Gu rutze Arizna barreta, Jon Basauri, Xu   ban Catalan,
ugaitz Catalan, Aitor Madrid, Jon oregi, oier oregi, 
E duardo pombar, Egoitz unamuno eta 
Arianne unamuno. 
Publizitatea: Enara Agirre (943 75 13 04)
Logotioa: Jon Gabilondo
( 943751304  tel. ) 
Banaketa: pil-pilean  Ekoizpena: 1.850 ale 
Inprimategia: Gertu koop. Azala: Aitor Madrid
Diseinua  eta  Maketazioa: Aitor Madrid 
I.Z.K.-a: G20696563 Lege-gordailua: ss-537-2.000 

Pil Pileanek ez du bere gain hartzen aldizkariko esanen
eta iritzien erantzunkizunik.

Gerra ala erasoa?
ELENE ALBERDI

sorAluzEko
udAlA

Eusko
JAurlAritzA

GipuzkoAko Foru
AldundiA

Aldizkari honek erakunde hauen dirulaguntza jasotzen du
euskara bultzatzeko.

ATA
IXA

Eibarko Udal Artxiboa
E.A. Kandido Eguren Bilduma
Amuategi Batailloia

Guztira, 3.606.073 e ko laguntza bideratu du Jaurlar-
itzak kalte-ordain hauei aurre egiteko. Soraluzeko
Udalean ere badago kalte-ordain hauek jasotzeko behar-
rezko diren gestioak egiteko aukera. Eskaerak egiteko
epea otsailaren 28an amaitzen da. 

Erreportaia

Kaixo irakurle. Stop. zer esan. Stop.
62. Aleko kale inkestak “zein da zein?”
emoten zeban. Stop. argazki za ha rrian
berriz. Stop. Nestor Iñu rrietari iragan
luzetxua jarri zotsagun. Stop. ezta
Jabier? .Stop. kontuak kontu, holaxe
juan ziran. Stop. Kiroldegixa zabaltze-
ko egunak baino buelta gehixago emo-
ten dogu guk. Stop. oinguan bai, mar -
txuan izan go da egun haundixa. Stop.
So raluzeko tripontzi eta gizen tsu -
ok!.Stop. ya ez dogu aitzakirik izan -
go!. Stop. Eta musikarixak zer?. Stop.
festibala dator, festibala!. Stop.
Udaberri amaieran izango da!. Stop.
lorien moduan. Stop. David Bisbal,
Bustamante, Ainhoa, Beth eta beste
artista ezagun askoren bersiñuak pre-
paratzen dabiz. Stop. errezenetik has-
tiarren. Stop. sarrerak Donos tia ko eta
Bilboko betiko lekuetan jarriko dira
salgai. Stop. “Ze txarra!”. Stop. umore
faltan gabiz. Stop. hainbeste gerra hots
eta hain urrian en tzu tiak. Stop. umore
barik laga gai  ttu. Stop. oingo alian
badago hortatik zeozer. Stop. zaharrei
gehixeago entzungo bagontse hobeto
genbiltzazuegukelakoan gare. Stop.
Seksu gehixao eta gerra gutxiao!. Stop.
ho rixe bihar dogu hemen. Stop. (klasi-
ko batzuk merezi dabe beste aukera
bat ). Stop. Ia ba, ia ba!. Stop. nik zure-
kin, zuk berarekin...Stop. hastia da
kontua. Stop. gehiegikeririk barik.
Stop. harreman askeak. Stop. ia ba, ia
ba!

Telegrapak

Gerra hotsa geroz eta ozenago ari gara
entzuten azkenaldi hontan, Estatu Batuetako
presidenteak, George Bushek eta bere aliatu-
ak, Britainia Handiko lehen ministroak ,Tony
Blairrek, erabakita omen dute Iraken bonbak
jaurtitzeko modua antza. Euren tropak Pertsiar
golfoan biltzen ari dira, bitartean, Nazio Bat-
uen begiraleek ez dute arma biologiko eta
kimikoen arrastorik topatu. Hala izango
balitz, jakingo genuke, hori seguru. 

Norbaitek azalduko dozta zergatik den be-
harrezkoa ditxozozko gerra hori? Nik behin -
tzat ez dot ongi ulertzen. Bushek aitzikia bat
topatu behar du jendearen onespena jasotzeko
eta bere herrialdean antza lortu du, irailaren
11ak ez geroztik estatu batuar gehienak erdi
paranoiatuta baitaude. Munduaren salbatzaile
gisa agertzen zaigu Bush jauna, Nazioarteko
terrorismoaren aurkako kanpainia berak
zuzenduko omen du. Komunikabideak ari dira
mezu hori zabaltzen. Hori ere esan beharra
dago.

Sadamek suntsipen handiko armak omen
ditu izkutuan Bushen hitzetan. Eta? Baldin ba-
ditu zer? Hori nahikoa al da gerra egiteko? Ez
zaie okurrituko ba Ipar Korea,, Errusia, Txina,
Pakistan. India eta abar luze bat
erasotzea....ez, hori, ez , momentuz ez zaie bu-
rutik pasa ere egin...Bueno auskalo. Eta Estatu
Batuetan zergatik ez daude ba arma begi-
raleak? Ezkutuan zer duten jakitea gustatuko
li tzaidake niri behintzat.

Nagashaki eta Hiroshiman egin zutena
azkar ahaztu dute ba. Aurreko Golfoko gerran

hildakoak ere azkar ahaztu dituzte. Eta hur-
rengo 12 urteetako blokeoak eraginda hil den
jendetza be azkar ahaztu dute, tartean,
900.000 bat haur. Ez ahal zuten nahikoa izan
Afganistanen egin zutenarekin? Eta guzti hori
petroleoa kontrolpean izateko?

Beltza ala zuria, ez dago bestelako
koloreentzako tokirik, beraiekin bat egiten ez
baduzu, kontra zaude. A ze kasualitatea, Jose
Maria Aznarrek ere doktrina bera jarraitzen
du. Berehala azaldu da Bushen aginduetara,
politika ikastaroa elkarrekin egin al zuten?
Kritika bakarra entzun bezain laster, guau!
azkar erakusten dituzte hortzak, aktoreekin
gertatu bezala. 

Otsailaren 15ean Europa osoan gerraren
aurkako mobilizazio eguna egingo da, adi
egon daitezela Irakeko herriaren sufrimendua
luzatu nahi dute horiek. Tira, lasai, duela gutxi
telebistako saio “interesgarri” batean Ana
Botellari egin zioten elkarrizketan zera esan
zuen andreak, “Si hay una guerra, espero que
sea cortita”, en fin, no coment. Eta komu-
nikabideetan entzun dudanari buruz ari
naizenez, joan den astean irratian entzule
batek esandakoa burura etorri zait, je,je. Antza
Aznarrek Euskal Herria erasotzeko eskatu
zion Bushi, baina honek ezetz esan zion Es-
paniako presidenteari. Ezetz? Zergatik?
Galdetu zion Aznarrek. Ba nik han seni-
tartekuak ditudalako, Bushen erantzuna. Seni-
tartekoak? Zeharo harritura Aznar. Bai,
ba..Bizkaibush, Termibush, bonobush..je, je,
je...

Zorion agurrak Ajenda

Imanol Bermudez
Otsailaren 29a
Zorionak primo! Zu
be arraruena izan
bihar, bueno bitxar-
tian martxuak batian
ospatuko dou, ezta?
Patxo bat eta zorio-
nak.
Etxekuak.

Iosune Egaña
Otsailaren 11a
Zorionak! 14 urtez
etxian aguantatu biha-
rra be... Ezetz, bromia
dala, zorionak zuri,
zorionak beti, zorionak
iosune, zorionak zuri,
lalala! Etxekuak eta
lagunak.

OTSAILAREN 15EAN
Gerraren Aurka Ekiteko Eguna
Manifestazioak:Donostian, Pio XII.a
Plazatik  (18:00), Bilbon, Sagrado
Corazon Plazatik (17:30), Baionan
(17:00), Iruñean (Golem-18:30).

OTSAILAREN 22AN
“Soraluzeko abertzale ezkertiarrek zita
berezi bat izango dute” G.D. 

MARTXOAREN 7AN
Sagardotegira Irteera
2003Ko Sagardoa probatzera
Pil-pilean

Mari Tere Arizaga
Otsailaren 14an
Zorionakpreziosa!
Batzundako ez dirala
urtiak pasatzen emoten
dau.
Etxekuen partez. 

Jon Lamariano
Otsailaren 17a
Zorionak tximino!
Ondo pasau zure
eguna!
Segi hain jatorra izaten.

Kuadrilakuen partez.

hildakuak
Antonio Ansola Lamariano (66)
M. teresa Garcia suarez (77)
pilar zuazo Elordi (82)
Manuel Villanueva Quevedo

Gutunak

LEHIKETAK
*Euskarabila ipuin erotikoen 8. lehia-
keta oinarriak 94 426 40 66 telefonoan
lan orijinala, honako helbide honetara
bidali beharko da: 
EuskArABilA ipuin ErotikoEn 8.
lEHiAkEtA
Euskarabila Elkartea, 146 p.k.
48970 BAsAuri
e-mail: euskarabila@topagunea.com

LAN ESKAINTZAK
*Enpresa batean gizonezkoak edo ema-
kumezkoak behar dira tornuan eta zen-
bakizko kontrolean lan egiteko. Ez da
esperientziarik behar. 943 71 62 35- 639
755 285 
*“C” gida baimena duen kamioi gidaria
behar da. 609 47 94 43 
*Gozotegi baterako zerbitzaria behar da.
606 51 62 47 
*oiartzualdeko euskarazko hedabideek
publizitate saltzailea behar dute.
Eskainiko da: kartera osatua eta komisio-
ak.interesatuak bidali curriculama lau
Haizetara Euskaldunon Elkartera. aldizka-
ria@topagunea.com 
*loramendi kirolaken neska euskalduna
behar da arratsaldetan eta larunbatetan lan
egiteko. utzi datuak san Andreseko den-
dan. 
*Adats ileapaindegian neska bat behar da
943 76 49 51 
*Pertsona bat behar da taberna batean
lana egiteko 943 79 20 82
*ikastolak denboraldi mugatu batean gor-
putz hezkuntza irakasteko (sHEE_iVEF)
lizentziatua behar du, EGA edo baliokide-
duna. Curriculumak helbide honetara bidali:
53 pk-20870 Elgoibar
*Gazte jendea behar da harrera zerbitzue-
tan lan egiteko. Euskaraz jakitea eskatzen
da. Curriculumak 32 pk (20870 –Elgoibar)
BESTELAKOAK

*Play Station bat salgai. urtebete du eta
pirateauta dago. lau joku eta lau demo
memory cardean  100 euro. 94374 23 63
(Javi)
*Taberba ixten dela eta, mahaiak aulkiak ,
hozkailua eta izotza egiteko makina salgai.
Bar pepe, pedro Muguruza 26 behea.
94374 01 37 
*6 ate salgai. sukalde eta salarako krista-
lezko 2 ate, logela eta komunerako 4.
Marko eta guzti. 696 24 04 06 (20.00-
22.00)

S.A.
Industriak 

Eskulanetarako tresnak

Industrialadea, 17 - 20590 Soraluze
Tlfonoa: 943 75 20 00  Faxa: 943 75 19 80  E-maila: fer@nexo.es

“Dena herriarentzat, baina herririk
gabe”

Askotan errepikatutako esaldia izan zen
izenburuan azaltzen dena XVIII. Men -
deko bigarren erdialdean ilustratuen
jokabidea ikusi eta gero. Monarkia auto-
ritarioak gehiegikerietan oinarritu bait-
zuen agintea erabiltzeko bere gobernu
sistema, eta ondorioz, Despotismo Ilus -
 tratua izenarekin ezagutu zen garai hura.
Ga ur  egun ere, halako zerbait gertatzen
da hainbat eta hainbat unetan. Halako
zerbait somatzen hasiak gaude azkenen-
goetan udaletxean. Izan ere, legealdia bu -
ka tzear dagoenean, alkateak hartutako
ha in bat erabakietan guztia pertsonalak
baitira, aipatutako garai haietan bezala.
U daletxeak argitaratutako Abenduko a le -
an ikus genezakeenez, hainbat obra buru-
tu eta beste batzuk burutzeko daude he -
rrian. Denak egin beharrekoak, dudarik
gabe, baina hori esanda, badirudi al ka te -
ak egindako lanaren ondorioak direla, eta
ho rrekin ez gatoz bat. Besteak bes te ho -
rre la ez delako. O  po       sizioan egoteak hain-
bat aportazio egiteko aukera eman digu,
baina alkateak eta berari eusten dion
alderdiak ezezkoak eman dizkigute, eta
hainbat gaietan, bidegorriarenean kasu,
oraindela 21 urte Herri Batasunaren eki-

mena izan zenean. Kudeatzaile onak iza-
tea baita gehienetan herritarrek eskatzen
diotena udaletan aritzen garenoi, eta
horrela behar du, baina kudeaketa horren
antolaketan, erabiltzen dena baino garbi-
tasun gehiago erabili beharko litzateke.
Horretarako, Ba tzordeek bildu, gaiak
aztertu eta erabakiak hartu beharko geni-
tuzke, guztiaren koordinatzailea alkatea
izanik. Eta hori da, hain zuzen, egiten ez
dena. Ho rizontala izan beharrean, antola-
keta bertikala eta pertsonalista bihurtzen
baita alka tearen betebeharra. Las    ter  bate-
an aurtengo aurrekontuak aztertzeari
ekingo diogu. Benetako premiak zeint-
zuk diren ezagutzea baita gure nahia.
Horretarako, azpiegituretan dauden
beharrei erantzunez, beste hainbat arlo-
tan dauden beharrak gertutik ezagutu
nahi ditugu, talde ezberdinetan aritzen
direnekin elkartuz. Herrian gauzak egiten
ari gara, baina ezin dugu ahaztu gaur
egun Udalak dituen diru sarrerak kanpo
finantzaketatik heldu zaizkigula neurri
haundi batean, IZARTU plana eta
Diputazioaren bidetik, hain zuzen.
Horiek guztiak, eta zergen bidez batzen
diren diruak, guztion arreta merezi baitu-
te. Soraluzeko 

Sozialista Abertzaleak Udal Taldea

Zer irizten dotsazu E.E.B.B.ek Irak erasotze-
ko daukan asmuari?

Zer irizten dotsazu?

Aitor Odriozola 
31 urte 
Aluminio arotza
Estatu Batuakek erasoko
baleuke, oker handi bat
litzake,  berak pentzatzen
dabe onenak dirala ta hori
erakustera doiaz  Gero
espaiñak hartutako erabak-
ixa peloteo hutsa dala
pentzatzen dot.

Maria Tejedor 
55urte 
Etxekoandrea
Gerria geizki ikusten dot,
gerria eitxeko sekula ez dao
arrazoirik baina bestiak guri
kalte eingoskuen armak
badauzke segitxuan kendu
bihar jakuez. Gerra honen
atzetik arrazoi asko darela
uste dot, ez bakarrik esaten
doskuenak.

Manuel Morales 
52 urte 
Langabezian
Petrolixuan negoziua da.
Honen ordaina pertsonak
jasango dabe. Ez dao Irak
erasotzeko aitzakirik.
Españako Gobernuak ez dau
parlamentuan sartu be ger-
rako kontua eta berak
bakarrik hartu dabe erabak-
ixa inokin kontau bare.

Txaro Lete 
45 urte 
Tailarreko Langilia
Ez dot ikusten gerrarako
aitzakirik daonik, dana
petroliuagaittik dala uste dot,
ez dot uste Irak guretako
amenaza bat danik. Espaiñak
be geizki itxen dabela
pentzatzen dot politikuak
junbiako zian gerrara.

Barra kargadore automatikoak 
eta makina bereziak

Mendiola Industrialdea 14-5
Tfnoa 943 75 18 91
Faxa 943 75 24 58
E - maila: etxehun@teleline.es

etxehun@euskaltel.net

20590 SORALUZE
Gipuzkoa

ETXEHUN, S.A.L.

Estatu Batuak Iraken kontrako erasoa prestatzen ari da eta Espainiako Gobernuak
aldeko jarrera azaldu du.

Amaia Calvo
16 urte Ikaslea
Gerriak ez dau ezer kon-
pontzen, ez dao ondo gerra
bat egotia ze kaleko jende
pilia hiltzen da ez daukan
kulparik, baina naiz eta ni
gerrian kontra egon uste dot
erasotzeko arrazoiak
badarela eta zeoze ein
bihako zala baina ez gerria.

Laurentino Prieto 
61 urte  Jubilatua
Bush-ek ez dauka arrazoirik
, nik ez dakit armak eukiko
dittuen ala ez, baina Bushek
be holakuak eukiko dit-
tualakuan nao.Españak
hartu daben  erabakixa ez
jata harritzen, len diktadu-
ran zerenen semiak dia ta.

Euskara merkataritzara egitasmoa ezarriko da

Ikastetxeko jantokia itxita izango da abuzturarte
Urtarrilaren amaieran, Plaentxi Her-

ri Ikastetxeko Kontseiluak, Zuzendar-
itzak eta Atxolin Gurasoen Elkarteak
2002-2003. ikasturtean, eta ikastetxeko
eraberritze lanen lehen fasea amaitu
artean (abuztua) jantokia itxita izango
dela jakinarazi die gurasoei. Ikastetx-
eko Zuzendaritzatik adierazi digutenez,
Kontseilua eta Gurasoen Elkartea jaki-
tun izan dira hasiera hasieratik ara-
zoaren larritasunaz baina ahal izan di-
ren bide guztiak jorratu ostean
(soziedade eta lokal ezberdinak begi-
ratu eta Jaurlaritzako Hezkuntza or-
dezkaritzarekin gaia aztertu eta gero) ,
zoritxarrez ezinezkoa gertatu omen da
jantokiaren itxi erari alternatiba egokirik
bilatzea.

Urtarrilaren 24 tik itxita dago jan-
tokia eta ordurarte jantokiko zerbitzua
erabili duten 55 haurren gurasoek beste-
lako irtenbideak aurkitu behar izan

dizkiote arazoari. Kontseiluaren esane-
tan, momentuz uztailera bitartean jan-
tokia itxita mantendu beharko da, eta
lanen lehen fasea amaitutakoan baliteke

(ez da segurua) jantokia zabaltzeko
aukera izatea. Dena dela, Zuzendaritzak
nahiz Gurasoen Elkarteak behar diren
gestio guztiak egingo dituzte.

Soraluzeko Udaleko Euskara Zerb-
itzuak, Euskararen Biziberritzeko
Planaren barruan, “Euskara Merkatar-
itzara” izeneko egitasmoa jarriko du
mar txan laster. Egitasmoaren helburu
nagusia, Soraluzeko denda eta
komertzioetan euskararen erabilera sus-
tatzea da, salmenta puntuko paisaia lin-
guistikoan eta saltzailearen eta beze-
roaren euskararekiko motibazioan er-
aginez esaterako. Siadeco Ikerketa
Elkartea izango da egitasmo hau aurrera
eramateko ardura izango duena eta
merkatariei euskararen normalizazio
bidean behar duten laguntza eta zerb-
itzuak eskeiniko dizkie. Laguntza
hauek, dendako idatzietan erabili behar-
reko terminologiaren, ereduen eta eu-
skaratu litezkeen alorren aholkularitzan

oinarrituko dira.
Gurasoendako heziketa euskaraz
Soraluzeko Euskararen Aholku Bat-

zordeak bultzatuta, Haur Hezkuntzako
haurren gurasoei zuzendutako “Lagun-
duiozu euskerarekin. Lagunduiozu
euskeraz.” ikastaroa antolatu dute
Udalak, AEK-k eta Plaentxi H.I.k elkar-
lanean. Ikastaroaren helburua, euskera
behar bezela menderatzen ez duten gura-
soei, haurrei ikasketetan lagundu eta
euskerazko kanta eta ipuinak irakurri
ahal izateko euskerazko maila minimoa
lor tzen laguntzea da. Ikastaroa martxotik
maiatzera luzatuko da, astean ordu eta
erdiko bi eskolarekin. Ikastaroan parte
hartzeko epea, otsailaren 21erarte izango
da zabalik eta guztira 15 euroko prezioa
izango du. Eskolak AEKn emango dira. 

Kirol Materialak Euskaratzeko
Bekak

Debarroko Euskara eta Kirol Zerbi -
tzuak bultzatuta, yoga eta eralajazioa
eta zenbait kirol alternatibori (arku
tiraketa, mendiko bizikleta, jausgailua
eta hankapaluak) buruzko fitxa didak-
tikoak osatzeko bekak eskeiniko dira.
Bekak 3.000 eurokoak izango dira eta
lau hilabeteko epea izango da lana
betetzeko. Eskaera bakarka edo taldean
egin liteke eta edozeinek du eskaera
egiteko aukera. Beka hauen helburua,
kirol ezberdinetarako euskarazko termi-
nologia bildu eta ezagutaraztea da, kiro-
lak euskaraz garatzeko bidea eginaz.

Interesatuek, Udaleko Euskara Zer-
bitzura jo dezakete eta bertan jaso ahal
izango dute informazio zehatza.

Santa Ana, 20 Behea
Tlfonoa: 943 75 12 41
Sakeleko tlfonoa: 639 17 96 96

ITUR iturgintza
Iturgintza, Gasa 

Berogailuak
Sukaldeak eta Bañuak

Gosarixak eta 
pintxo 

goxo goxuak !!

Goizeko 6:30-etatik 
aurrera zabalik!!

Errabal kalea, 15 Tfnoa 943 75 18 34

Elkarretaratzea herrian

Eskoriatzatik Maltzagara tranbia
jartzeko lanak datorren urtean 

Jaurlaritzako eta Diputazioko or-
dezkariak Debagoieneko alkate
guztiekin elkartu ziren astelehenean
Aretxabaletako udaletxean tranbia
proiektuaren inguruan berba egiteko.
Bilera horren ostean, Alvaro Amann
Garraio sailburuak eta Antton Jaime
Errepideetako diputatuak adierazi

dutenez lau urte barru gutxi
gorabehera, martxan egongo da tran-
bia Aretxabaleta eta Bergara artean.

Proiektuak hiru fase izango ditu:
lehena, Aretxabaleta, Arrasate eta
Bergara artekoa; bigarrena, Oñatirako
eta Eskoriatzarako luzapena; eta hiru-
garrena, Bergaran hasi, Soraluze igaro
eta Maltzagaraino helduko dena. Gain-
era ez da beharrezkoa izango fase bat
amaitzea besteak hasteko. Izan ere,
Garraio sailburuak astelehenean adier-
azi zuenez, posible izango da hiru
faseak aldi berean eraikitzea.

Trazatu guztiaren proiektua
idazteko 1.260.000 euro bideratuko
dira eta bederatzi hilabeteren buruan
proiektua bukatuta egotea espero dute.
Asmoa da aurten proiektua egitea eta
datorren urtean lanak hastea. 

Gainera Amannek tranbiaren eta
eskeiniko den zerbitzuaren ezaugarri
batzuen berri ere eman zuen. Tran-
biaren abiadura 30 kilometro ordukoa
izango da herri barruan eta 80koa herri
artean. Mugimendu handieneko ordue-
tan tranbiak 10 bat minutuko maizta-
suna izango du.

Azken asteotan izandako eurijasen
ondorioz, Sologoengo zentrala hor-
nitzen duen ur ubidean izandako luizi
batek, zentrala ur hornidudarik gabe
utzi du azken egunotan. Zentralaren ar-
duradunek jakinarazi dutenez, luizi
berririk gertatzen ez bada egun batzuen
buruan ubidea garbitu ahal izango
dutela aurrikusten dute. Urtarrilean
zentralak sortutako energia kopuru
handiaren ondoan, ura izan arren
istripuaren ondorioz otsaileko datuek
behera egingo dutela ere jakinarazi
dute. 

Joan zen astelehenean Joxe Mari
Sarasola Eusko Jaurlaritzako Errepide
eta Garraio Saileko zuzendari orokorra
izan zen Udaletxean Larreategiko zu-
bibidean sortutako arazoaren azalpe-
nak ematen. Sarasolak Larreategiko
zubibidean sortutako arazoaren zer-
gaitiak argitu gabe jarraitzen dutela
jakinarazi zuen. Horrekin batera kon-
ponketa lanetan egiten dihardutenaz
(piezak banaka banaka jeisteaz) ere
hitzegin zuen eta asteazken honetan
izan den bide-mozketa azkenengoa
izatea aurrikusten dutela ere azpimar-
ratu nahi izan zuen. Itxialdiak eragin-
dako kalteen ordainketa jasotzeko
aukeraz galdetuta, Sarasolak eskariak
egiteko aukera badagoela baina eskari
horiek aurrera egiteko aukera gutxi
ikusten duela erantzun zuen.  Alkateak
azkenik, Arrizabalaga baserrirako
bidean gertatu diren zartaketen berri
eman zion Sarasola jaunari eta honek
zartaketak autopistako lanen ondorioz
sortutakoak diren ala ez egiaztatu be-
harko dela erantzun zuen. 

Sarasolaren 
azalpenak Udalean

Sologoengo zentrala
gelditu behar izan
dute

Joan den astelehenean ETAk
larunbatean Andoainen hil zuen Jose-
ba Pagazaurtundua udaltzainburuaren
hilketaren aurkako elkarretaratzea
egin zen Plaza Berrian. Hilketa
salatuz 70 Soraluzetar inguru elkartu
ziren, tartean Udaletxeko langile,

zinegotzi eta alkatea bera ere bai. Au-
rreko elkarretaratzeetan ez bezala,
oraingoan Francisco Nuñez Alderdi
Popularreko zinegotzia, parez pare
jarri zen Plaza Berrian elkartu zen jen-
dearekiko, “ETA NO. ETA EZ.”
goiburua eskuetan zuela.

LAGUNTZAK KALTEAREN ARABERA
Jaurlaritzak onartutako legearen

arabera, gerraren ondorioz espetxe,
disziplina-zentro edo konzentrazio-es-
parruren baten sei hilabetez edo sei hil-
abete baino gehiagoz askatasun-gabet-
zea jasan zutenek, haien alargunek edo
seme-alaba ezinduek jaso ditzakete
kalte-ordain hauek. Era berean ez-
inbestekoa izango da eskatzailea gutx-
ienez urtebeteko aurrerapenez Euskal
Autonomia Elkartean errolatuta egotea.

Kalte-ordainen zenbatekoa, askata-
sun-gabetzean emandako denboraren
araberakoa izango da. Askatasun-gabet-
zearen aldia sei hilabetetik hamabi hil-
abetera bitartean izan bada, 7.200 eu-
rokoa izango da laguntza.Hortik aurrera,
sei hilabeteko bakoitzeko 600 _ gehi-
tuko dituzte, gehienezko 9.600 euroetara
arte. 

GESTIOA UDALEAN ERE
EGIN DAITEKE
Eusko Jaurlaritzako ordezkaritzetan

bezala eta lanak errezte aldera, So-
raluzeko Udaleko Gizarte-Ongizate zer-
bitzuak kalte-ordain hauen eskaera egit-
eko zerbitzua eskeintzea erabaki du. Da-

goeneko 10 bat pertsonak egin dute
kalte-ordainen eskaera Udalean baina
jendea berriarekin enteratu ahala eskaera
kopuruak nabarmen gora egingo duela
uste du Ongizate Zerbitzuko ardu-

radunak. Eskaera egiteko aurkeztu be-
harreko dokumentazioari dagokionez,
besteak beste preso egondakoaren edo
eskatzailearen noretasunaren eta askata-
sun-gabezian pasatutako leku eta gara-
iaren ziurtagiriak aurkeztu behar dira.
Hala ere, leku eta garaiaren ziurtagiririk
izan ezean, Madrilera eskaera egiteko
aukera ere badago. Eskaerak egiteko epe
ofiziala otsailaren 28an amaitzen bada
ere, interesatuek eskaera lehenbailen
egin behar dutela ohartarazi nahi du On-
gizate Zerbitzuko arduradunak.

Eibarren osatu zen Amuategi Batalloiak bezala plazentziar askok Itxarkundia
Gudarien Batalloian parte hartu zuten Errepublikaren alde. 

Frankismoan preso egon
zirenendako kalte ordainak
Ia mende erdi igaro ostean, 36ko

Gerran zein ondoren etorri zen
Frankismoaren diktadura garaian pre-
so egon zirenendako kalte-ordainak
banatzeko erabakia hartu eta
gauzatzen ari da Jaurlaritza. Guztira,
3.606.073 e ko laguntza bideratu du
Jaurlaritzak kalte-ordain hauei aurre
egiteko. Soraluzeko Udalean ere bada-
go kalte-ordain hauek jasotzeko behar-
rezko diren gestioak egiteko aukera.
Eskaerak egiteko epea otsailaren 28an

“Eskaerak egiteko epe
ofiziala otsailaren
28an amaitzen da”

GAS INSTALAKUNTZAK 
ETA PROIEKTUAK

KALEFAKZIOA ETA AIRE EGOKITUA
ITURGINTZA OROKORREAN

20590 SORALUZE TEL. / FAXA: 943 75 23 07 ESKUKO TEL.: 608 67 40 70 / 607 40 37 92
48017 DEUSTU TEL.: 944 75 99 60 POSTA ELEKTRONIKOA: KALEBARREN@INICIA.ES

Instalaciones Kalebarren S.L. Lakuesta
Optika

Ikusmen arazoen frogak eta
argibideak

Argazkiak errebelatzen ditugu
Santa Ana, 22 C- behea

20590 Soraluze
Tfnoa 943 75 30 59



GERRA ZIBILA GOGORA EKARRIZ
Kalte-ordain hauen helburu nagusia,

Frankismoaren garaietan errepresiorik
gogorrena jasan zuten pertsonak saritu
eta omentzea da Jaurlaritzako Or-
dezkarien esanetan. Egitasmo honetaz
gain, badira Deba Bailaran, Gerra Zi-
bilean hildako pertsonen oroimena
bereskuratu eta kasu batzuetan euren
gorpuak bilatu eta behar bezela lur
emateko ahaleginean diharduten
taldeak. Helburu horiexek ditu De-
bagoieneko Udalek eta fusilatuen
senideek osatu berri duten batzordeak.
Aranzadi Zientzia Elkartea ere,

hildakoen indusketa lanak egiten lagun-
duko duen lantalde finko bat osatzeko
ahaleginetan dabil. Aipagarria da So-
raluzen ere, inguruko beste herri batzue-
tan bezela (Eibar, Elgoibar...) pertsona
nagusien testigantzak batu eta Soraluzen
Gerra Zibilak izan zuen eraginaren ingu-
ruko bilketa lana egiteko asmoa duela

gazte-talde batek. Lan hau, Soraluzeko
euskararen bilketarako bekarekin elkar-
lanean egin nahi da eta nahi duen guztia
gonbidatuta dago taldean parte hartzera
(Informazio gehiago Pil-pileanen).

Dena dela, urte asko pasatu den ar-
ren, oraindik ere beldurra eta ixiltasuna
da nagusi gai honen inguruan, artxibo
militarrek horrenbeste urte pasatu eta
gero itxita jarraitzen dute. Artxibo hori-
etako dokumentuekin frogatuko litza-
teke, adibidez, fusilatu aske utzi zi-
tuztela hil aurretik.

“oraindik ere beldurra-
eta ixiltasuna da nagu-
si gai honen inguruan”

Jaio Ezenarrok 7 urte baino gehia-
go galdu zituen gerran. Frankisten eta
gorrien gatibu izan zen eta garai hartan
“gorriak” pasatu eta ikusitakoa da.
1936Ko irailaren 21ean atera zen etx-
etik eta hurrengo urteko urtarrilean,
Gudari zela, Laredon preso hartu zuten
frankisten aldekoek. 1937An “gor-
rien” kontrako frentean zebilela preso
hartu zuten “gorriek” eta Cardonako
espetxean preso pasatu zituen hilabete
batzuk. Handik Castellongo Pireil de
Bray herrira eraman zuten eta handik
irten zuenean Frantziako konzentrazio
esparru batean ere egon zen preso.
Pasatutako leku ugariak direla eta es-
perantza handirik ez duen arren, es-
kaera egitea erabaki du Jaiok.   

Frankistekin,gorriekin eta
Frantsezekin preso egona.

Frankistek preso eduki eta
lanean erabili zuten.

JAIO EZENARRO 
86 urte

INAZIO EZENARRO
86 urte

Inazio Osintxun jaioa da baina
1946tik Plaentxian bizi da. 1936an
Gudarien Loiola Batalloian zebilela
preso hartu zuten tropa frankistek eta
Kastrourdialeseko konbentu batera
eraman zuten. Handik Lizarrako Iratxe
Monastegira eraman zuten eta geroago
Burgosko Lerma herriko granja batera.
Inaziok kontatu digunez, oso tratu
txarra jasaten zuten batez ere Guardia
Zibilen partetik eta bere begiez ikusi
zuen zorriek ia jan zuten gizon bat erdi
hilean. Batallon de Trabajadoresen
sartu zuten gero, 24 lagun “prob-
lemático” fusilatu zituztenekoa
gogoan du oraindik. 1940an bueltatu
zen etxera. Inaziok kalte-ordainen es-
kaera egin du Udalean.

Eli Lakuesta oraindela 2 urte hil
zen eta Maria Luisa De la Fuente bere
alargunak kalte-ordainen eskaera egin
du. Eli Lakuestak  urtebeteko espetxe-
zigorra bete zuen 1962an, Martutene,
Huesca, Madrid eta Jaengo espetxee-
tan. 1968an 6 hilabetez desterratuta
egon zen Menjibarren. Eliren seni-
tartekoek eskerronez hartzen dute la-
guntza baina berandu xamar datorrela
erizten diote, Frankismoa sufritu zuten
pertsona askok ezingo dutelako eurei
dagokien kalte-ordaina eta aitorpena
gozatu. Era berean, gaur egun ere or-
duko agintariek eta euren oinordeko
zuzenek agintean jarraitzen dutela
salatu nahi izan dute.

ELI LAKUESTA 
(1929-2000)

Urtebete pasatu zuen 
espetxez espetxe.

KEnpresa aholkularitzaJabe Elkarteak
Aseguruak

20590 Soraluze
GIPUZKOA

Santa Ana, 13 - 1 ezk.
Tlfonoa:  943 75 17 82

Ko nt ula n 
A holk u lar i tz a  S . L .ARRANO

tabernia
“ Giro euskalduna eta sanua ” 

ETORRI ETA GOZATU

Telefonoa 75 24 09



Herrian bolo-bolo zebillen
zurrumurrua sendotu eta egi bi-
hurtu da  azkenean; Sir Mick Jag-
ger berak jakinarazi digu, Whist-
ley-ko gaztelutik, aho batez onar-
tu dutela taldeko "harritxo"
guztiek ekaineko festibalean parte
hartzea. Bilboko San Mamesen bi
egun lehenago egin beharreko
kontzertua aprobetxatuz,
Plazentzian sartu-urten bat egingo
dutela esan digu "Muturtxo" Jag-
gerrek. Itxura denez, RK ZULO
festibalaren filosofiarekin bat
egiten dute "aitonek", eta har-
ritzekoa dena, bertan joteko bald-
intza bat baino ez dute jarri
taldekide "kapritxosoek" : euren
etorrera erabat sekretua izatea. 

Toaila garbiak, pepinilloak,
kantinpaloko txorizoa,
Cabralesko gaztaia eta orujoa ere
eskatu dituzte, baina agindu dute
beraiek ordainduko dutela. Azken
produktu hauen zapore bizia , as-
paldian Rolling Stonesak darabil-
ten sentsazio bortitzen bilaketa hortan
kokatu dezakegu. Horrekin lotuta, nos-
ki, Soraluzen jo nahi izate hori.

Zer daki baina Soraluzeko herri
xumeak RK ZULO festibalari buruz?
Ze festival mota izango da? Nork har-
tuko du parte, The Rolling Stonesak
aparte? Nola sortu da? Noiz izango da?
Nun? Zein helburu dauka?...Jakin dugu
orainarteko antolaketa lanak eta bilerak
klandestinoak izan direla, ez direla
deialdi irekiak izan, eta horrek gure jak-
inmina areagotu  baino ez du egin. Pil-
pileango ikertzaile taldea bidali dugu
datu bila, eta hau da bueltan ekarri
digutena, eta ez da gutxi: ELEri, fes-
tibaleko koordinatzaile nagusiari
eginiko elkarrizketa laburra, eta azken
billerako argazki filtratua:

Zela sortu zan festibala egitteko
ideia?

Oin dala pare bat hillabete, astegun
buru zuri baten,  DE eta JOTA es-
traiñeko  txikiteuan zebizen, pozik,  eta
gurera etorri ziran beste txikito bat
hartzera. Itoiz taldian Ezekiel entzuten
genduan bittartian, musikiaz berbetan
hasi giñan, eta alkarreri galdezka zela
herrixan hainbeste musikazale egonda,
ez zan ezer egitten. Ardauak eta keiak
piztuta, instrumentoren bat joten zekix-
enen lista moduko bat hasi giñan egit-
ten, eta hurrengo egunetan, banaka-ba-
naka,  tanteo lanak egitten. Oin, taldian
25-30 bat lagun gare festibalerako
prestatzen.

Zer izango da RK ZULO festibala?
Oiñarrixan, pop-rock formatua eu-

kiko dau, baiña  bertsuak egongo dira,

albokia bebai, txalapartia, poesia,
dantzia...danetik pixkat.

Nundik etara dozue RK ZULO
izena?

Erreka Zulotik. Istorixia luzia
da, baiña azkenengo zentzua  hau
da: oiñartian arrazoi desberdiñe-
gaittik erreka zuluan ixilian egon
diran musikazale eta artistak aza-
lera etaratzia, herrixan entzunaraz-
tia, eta Plaentxi erreka zulo bat
besterik ez dala pentsatzen
dabenari flash bat emotia bebai.

Zein helbururekin?
Helburua dibertitzia da batez

be, lagunartian ondo pasatzia;
musikian espiritua ulertzia eta her-
rixan beste ohittura batzuk sortzia
bebai. Guk nahiko  genduke urtian
festibal bat egittia gitxienez, eta
honek, nahi eta nahi ez, mugimen-
du bat sortzen dau: jente berrixakin
harremanak, entsaiuak, ideia
berrixak, imaginaziñua, etabar.
Gure operación triunfo izango da
hau, geuk aukeratutakua.

Aurtengo esperientziak esango
dosku datorren urteko festibala zelakua
izango dan, baiña gure asmua deialdi
zabala egittia izango da, hau da, nahi
daben guztiak parte hartzia nahi daben
eran. Esentzia artistiko zabala izatia
nahiko genduke. Aurten ez dogu ho-
lakorik egin esperientzia berrixa dalako
eta pentsau dogulako segurura jotia.

Eta Rolling Stonesena?
No comment. 
Hau da ELEk kontatu diguna. Esan

digu, gaiñera, sorpresak haundiak izan-
go direla. Jendeak gitxien espero duen
harek  hartuko duela parte, eta
Ekaiñaren 28rako, egun haundirako, de-
nok prest egoteko. Morboa piztu digute. 

Monstruo bat sortu dute.

The Rolling Stones taldea Plazentziako
festibalera etorriko da

Errekaldia, 30
Tfnoa 943 75 13 12

Eskuko tfnoa 670 05 18 20

Sukalde, enpotratu 
eta tarima flotanteen instalazioa eta salmenta.

Blas Elizburu Kortabarria

Estatu Batuakek Iraki egin asmo
dion erasoa dela eta, gerraren inguruko
eztabaita pil-pilean dago azken as-
teotan. Gaur egun ere gatazka latza bizi
dugun arren, 1936ko Gerra Zibila izan
zen Euskal Herriak bizi izan duen es-
kala handiko azkenengo gerra. Nikanor
Iñurrieta 83 urteko plazentziarrak gertu
gertutik bizi izan zuen Gerra Zibila
beste adineko jende askok bezela. Ia
zortzi urte gerran pasatu eta ger-
raosteko egoera tamalgarriak ezagutu
eta gero, ondo baino hobeto daki ger-
raren nondik norako eta ondorio izu-
garrien berri. 

Zela hasi zan Gerra Zibila zure-
tako?

Nik hamasei urte neukazen 1936ko
irailan 20xan urten genduan, anaiak eta
bixok. Plaentxian liberalak edo abertza-
liak ginanok, famelixarik gehixenok
laga dana, koltxoi zarren batzuk hartu ta
hanka egin genduan Bizkairuntz. Ordu-
an pentzatzen genduan hamabost bat
eguneko kontua izango zala. 

Eta zeu nora juan zinan?
Gernikako senide batzuen etxera.

Gudarixen batailloi asko jeuazen han,
Plaentxiatar mordo bat bebai Itxarkun-
dia batalloian, hirurogetaka. Lehenen-
guan ondo egon ginduazen baina gero
ta txarrao, basarrixetan jirautako arto
irinakin morokila ein da aurrera, baina
gosiak. 37ko apirilan 26xan izan zuan
bonbardeua. Gu zerbezia eraten gendu-
azen zentro zentroko taberna baten kan-
pokaldian lagun batzuk. Abioiekin  eta
kanpaiekin be ohittuta genduazen, or-
durarte etxuen ezer botatzen da. Baina
horraitxiokan, “danba!”, “aiba dios,
lehenengo bonbia!”. Gero, Junkerrak,
izugarrizko abioiak kargau kargau einda
bonbaz... olatuen moduan etortzen zi -
ttuan. Guk lau hankan alde ein genduan
. Ta hantxe tripaz behera etzanda ikusi
genduan bonbardeo dana mendittik.

Goguan daukazu?
Haura ezin leikek ahaztu. Lau ordu

inguruan, jota bota ta bota ta bota. Txik-
itxu juen dana! Jentia, etxe azpixetan ta
refugixo modukuetan ezkutauta jeuan,
eta ekinaldi baten ostian, ke artetik jen-
tia ikusten genduan ihesi, ume ta andra

ta... gero kazak... haura zuan entrena-
mentua ta haura zuan juergia haren-
dako! Ta, ta, ta, ta! danak garbittu. Ne-
gar batian egon ginduazen. 

Ta gero han geldittu ziñien?
Ez. Dana erreta jauan eta orduantxe

sartu nintzuan ni gudari hamazazpi
urtekin. Neure alturia baino fusil luzi-
auakin, tiro bateko fusilakin. Handik Bil-
borutz juan ginduazen. Bilbotik be urten
ein bihar izan genduan Tropa Frankistak
bazetozela ta. Ni nere tio batekin, bidia
dana jentez bete betian, basarrittarrak eu-
ren burdi ta trastiekin. Orduantxe be bon-
bardeau eitte ginduazen. Gero frentera
Batallon San Andresekin.

Frenteko oroitzapen gogorrik?
Bai hoixe, heriotza urrian ikusten

zuan han. Goguan jaukat, jarritta
gendu azen azkoittiar bat eta ni berbe-
tan. Pasau zuan bala bat ni ixa ikutuan
ta azkoittiarra bizkarrian jo juan. Hand-
ik laster hil zuan. Batallon Itxarkundian
be 40ttik gora plaentxiar hil zittuazen.
Zelako mutillak... Lorenzo Epelde, Eu-
lete “Panaderua” ta Uzetxe ta...

Preso be egon ziñan ezta?
Bai, gero preso hartu ginduezen,

Laredoko playan. Ezebe barik, eskerrak
udia zan. Italianuekin lehenengo, harekin
ondo. Gero Frankisten ejerzitua etorri
zuan, harekin tratu gogorra, haura zuan
sakeua, haura zuan lotsagarrikerixia.

Gero kanpo futbolera, dana bete bete
bete, euri zaparradak hartu ta erropak be
aldian sikatuta. Handik Miranda de
Ebroko Plaza de Toroseko konzentraziño
kanpora, ganauen trenian. Handik in-
formia eskatu juen herrira ia zer nintzan,
“Elemento Peligroso” edo “Nacionalista
Destacado” edo ta ni gaztia nintzuan ta
itxuria txarrik etxuen bialdu ta etxera
1937ko irailan 26xan. Gero 38an “Kinta
del 41” eskatu juen berriro, nik heme-
zortzi urte orduan. Gerran Muluak be
izena eukiko juan baina personia nu-
merua izaten dok eta halaxe tokau jakuan
guri. Nik ofiziua tornero mekaniko emon
najuan ta frentera behintzat ez ginduazen
eruan. Gero tropak mantendu bihar zirala
ta, 1944 arte ez ginduezen lizentziau. 6
Urteko soldauskia. Sasoirik onena hantxe
galdu genduan guk, 36ttik 44rarte.

Gerra Zibila, anaien arteko gerria
baino gauza tristiaorikan eztaok ezebe!
Zegaittik eze, gorrotorik haundixenak
be orduantxe agertzen dittut. Gure alde-
tikan etzuan egon Molak aindutako “No
Prisioneros”ik eta holakorik. Ein zuan
gerria gizatasunakin egin zuan.

Plaentxian be gauza gogorrak pasau
zittuazen, Frente Popularrak gizon bat
kalez kale kristo moduan ta... bertako
personak hori. Hemen dana “grupo
vencedor” zuan, haura giruaura, harek
despreziuak eta. Baina gorrotorikan
inondako be etxaukat, bakar bakarrik
berriro ez deila sortu holako ger-
rrarikan.

Nikanor Iñurrieta

Nikanor Iñurrieta 
““Gerran muluak be izena eukiko juan baina personia numerua izaten dok !”

Jubenilen porrota kenduta azken
asteetan izandako emaitzak oso onak
izan dira herriko futbol taldeentzat.
Nagusienek jokoan zeuden sei puntue-
tatik lau lortu dituzte eta kadeteek par-
tidu bat jokatu dute eta irabazi egin
dute. Emaitzak:

Regionala
SORA 2 – Elgoibar 1
Eibartarrak 1 – SORA 1
Jubenila
Zarautz 2 – SORA 1
Kadetea
SORA 2 – Urki 1

Infantil, alebin eta benjamin maila-
ko pilotariak Deba Bailarako txapelke-
tia jokatzen dihardute. Txapelketa ho-
netan Deba bailarako herri guztiek
hartzen dute parte.

Txapelketa honetako partidu guz-
tiak herri baten jokatzen dira mailaren
arabera. Infantilak eta benjaminak Es-
koriatzan jokatuko dute eta alebinak
Bergaran.

Aritz Laskurain
Bigarren mailako Binakako Txa-

pelketatik kanpo geratu da ligilako az-
kenengo partidua galduta.

Arbizu Galarza IV 22
Gonzalez Laskurain 14
Partidua irabazi eskero finalerdie-

tara sailkatuko zen.

Erlei Txurruka
Bi txapelketa jokatzen dihardu.

Arabako Openean lehenengo parti-
dua jokatu du eta irabazi. Bere bikotea
Estela da eta 22-5 irabazi zuten.

Oraindik ez da hasi baina datorren
igandean jokatuko du Ortuellako txa-
pelketako lehenengo partidua. Txapel-
keta hau oso maila altukoa da.

Iñaki Jauregi
Udaberri Torneoan Gonzalezekin

batera Amezketakoen kontra irabazi
egin zuen 22 eta 5.

Aitor Atxotegi
Laister Zaramaga Gasteizko auzo-

ko txapelketa jokatuko du Elgetako
garate lagun duela.

Futbola

Pelota

Mendizaletasuna

Pala Txapelketa
antolatzeko asmoa

Azkona Espainiako
Txapelketara

Pala Txapelketa

Atletismoa

Irteera Erlo mendira

Regional eta kadeteek ondo 

Kirola Euskaraz programan parte
hartzen duten neska mutikoei heldu
zaie kirolez aldatzeko momentua. Hiru
eta laugarren mailakoek lehenik saski-
baloian jokatu dute eta orain futbolean
arituko dira. Bost eta seigarren maila-
koak futbolean aritu dira eta orain es-
kubaloiari ekingo diote nagusiak
oraindik ez dute kirolez aldatuko eta
eskubaloian arituko dira.

Emaitzak onak izan dira baina
sailkapena zuen txapelketa seigarren
mailakoek soilik izan dute eta semifi-
naletara iristea lortu zuten, semifinale-
an  5 eta 2 galdu zuten La Salle-n aur-

ka eta orain hiru eta laugarren postura-
ko partidua jokatu beharko dute. 

Eskola kirola

Kirol aldaketa

Laskurain txapelketatik kanpo

Euskal Herrian izandako eguraldi
txarraren eraginez otsailaren bian egin
beharreko mendi irteera bertan behera
gelditu zen. Txangoa Enaitz mendira
zen, mendi hau 1300 metrotara aurk-
itzen da eta bertan aurreko egunetako
eguraldi txarraren eraginez elur asko
pilatu zen. Txango bat egiteko egoera
ez zen bat ere ona eta antolatzaileak
zentzu onez irteera bertan behera utzi
zuten. Hurrengo mendi irteera otsa -
ilaren 23-an ospatuko da, irteera Erlo
mendira izango da. Erlo mendiak 1026
m ditu eta eguraldiak laguntzen badu
bertatik Urola bailarako paraje ederrak
ikus daitezke.

Soraluzetar talde batek pala
txapelketa bat antolatzeko asmoa dau-
ka. Otsailaren 19an, asteazkena, bilera
egingo da 20:00etan Gaztetxean.

Astebukaera hontan Oviedo-n
ospatuko den Espainiako junior
txapelketan parte hartuko du, salto
hirukoitzean. Orainarte egindako pro-
betan ondo aritu da eta garaipena
lortzeko esperantzak baditu. 

 Enara Agirre

Maite Onaindia

Izen abizenak, edadia ta lanbidia.
Maite Onaindia, 56 urte ta etxekoan-
dria.
Zelakua da Maite?
Ingurua ondo, dana konpartidu ta
bestiekin erlaziño ona eukitzia gus-
tatzen jata.
Zenbakixa, koloria, animalixa ta
abestixa.
16xa, gorrixa, katua ta Benito
Lertxundin azkenengua
Zer gustatzen jatzu eittia zure denbo-
ra librian?
Etxeko lanak ein, hemen ibili ta umiak
be zaintzen dittut.
Aaaiii banintz!....ala, aaaiii baneuka!
Ez bata ez bestia. Gustora nao naizen
moduan izanda ta daukatena eukita.
Orduan umiak gustoko dozuz?
Bai, asko gustatzen jataz. Lana ematen
dabe baina oso politta da eurak
zaintzia.
Zein da zuretzako egun baterako
planik onena?
Familixiakin egun pasan juatia, mendi-
ren batera edo.
Milioi bat euro emango balotsue, zer
eingo zenduke?
Milioi bat euro emanda be holaxe jar-
raittuko neuke.
Zein da zuretzako munduko gauzarik
inportantiena?
Osasuna eukitzia.
Ointxe Irak eta EEBBen artian gerria
hastekotan omen dauala, zer irizten
dotszu horri?
Halako gauzarik ein ez deixela,
halakuak entzun be ez lirake ein bihar

ta.
San Valentin eguna gertu badator
eta, erregaloren bat espero dozu?
Ez, gu ez gara erregalueri begira
egoten, bihar dittugunian erosi ta listo.
Ta amaitzeko, kontauko al doskuzu

txikitxako oroitzapenen bat?
Gurasuekin Urkiolako jaixetara juaten
ginanekua eguna pasatzera. San
Blasetan be juaten ginan ta giro politta
egoten zan han. Hau izaten zan gure
txikitxako ilusiñua.

Bertso Begiz
Gerraren kontra badauka Maitek

ezezkorik gogorrena,
jentiarekin bilatu nahi dau

harremanik goxuena.
Ume zaintzaile fina,
horretan ahalegina,
eta garrantzitsuena;

bizimodu bat diruagaittik
aldatuko ez leukena.

Etxebarri
(Doinua: Iparragirre abila dela)

“Milioi bat euro emanda be holaxe jarraittuko neuke”

Gustoko ez daben arren, azkenian pixkat bat bihartuta ta umore onez erantzun dotse Maitek gure galdereri. Familixiakin
egotia ta umiak zaintzia izugarri gustatzen jako, ta sukaldian abila izan arren ez dosku bere platerren baten errezetarik
emon. Seguru gare berak prestautako platerak bera bezain goxuak dirala.

Maite Onaindia

Argazki zaharra

Argazki honetan 1982-83 denboraldian, abenduaren 31n Sorak Bergaran Realaren kontra jokatzeko eruan zeban taldia
agertzen da. Ezkerretik eskumara zutik darenetatik hasitta; “Txiki”, Iñigo Muguruza, Javi Crespo, Agustin “Portu”, Pe-

dro Cacho, Alberto Madrid, Manuel Trejo, Asier Laskurain, Inazio Errasti, Gorka Arriaga, Migel Anjel Gil, Javi Vazquez, Aitor
Agirre, Asier Heriz (+), Jose Anjel Cortes eta Gorka Zubiarurre agertzen dira. Partidua 3 eta 1eko emaitzaz galdu zeban Sorak.

M. Trejo
Argazkia:Jose Berrueta

Sora eta
Reala
Bergaran
1982xan.

Zein da argazkixan agertzen
dan basarrixa?

Bi  lagunendako afari mun dial bat
irabazi zeinke!!

DEITTU 
943 75 13 04 ra
Aurreko irabazlea: Carlos Rubio

Erantzuna: ostegieta

Lehiaketa

